
QORTI CIVILI
PRIM" AWLA

ONOR. IMHALLEF
LINO FARRUGIA SACCO

Seduta tas-17 ta' Settembru, 2008

Rikors Numru. 153/2008/1

Fl-atti tar-rikors guramentat numru 153/2008FS
Fl-ismijiet:

Ronnie Spiteri u Stephen Azzopardi

VS
1) Paza Limited
2) Roc-A-Go Crane
Services Limited
3) Jason Zammit

U fl-atti tal-mandat ta’ gbid numru 723/08 fl-ismijiet:
Ronnie Spiteri u Stephen Azzopardi

VS
Jason Zammit

[I-Qorti,
A. RIKORS:

Rat ir-rikors ta’ Nadia Azzopardi u Jason Zammit, ghal kull
interess li hu jista’ jkollu, li bih eccepew:

llli I-mandat ta’ gbid numru 728/08 (anness mar-rikors u
mmarkat Dok. NA1) akkordat minn din il-Qorti fit-13 ta’
Mejju 2008, gie ezegwit nhar |-14 ta’ Mejju 2008 fuq
‘Power Boat tal-marka Chaudron ta’ 33 pied u l-karru
taghha ta’ lewn principalment griz u kuluri ohra li ghandha
l-isem XXX fil-genb taghha b’zewg muturi Outboard tal-
marka Suzuki ta’ 300 HP ’l wahda li jinsabu fil-kaxxi” hekk
Kif jirrizulta mir-riferta tal-marixxall;

llli I-imsemmi mandat ta’ qgbid ghandu jigi revokat u
mhassar ghar-raguni li l-oggetti mobbli magbuda bl-
imsemmi mandat ta’ gbid ma jappartjenux lil Jason
Zammit li huwa intimat fil-kawza fl-ismijiet premessi, izda
jappartjenu esklussivament lir-rikorrenti Nadia Azzopardi
kif ser jirrizulta fdan ir-rikors;

llli fI-20 ta’ Novembru 2007 ir-rikorrenti Nadia Azzopardi
kienet hallset lil Chaudron Co. Ltd. depozitu fuqg id-
dghajsa de quo fl-ammont ta’ Lm2,500, flimkien ma’
depozitu fuq iz-zebgha fl-ammont ta’ Lm1,000, ghalhekk
total ta’ Lm3,500 permezz ta’ cekk tal-HSBC numru 232
(kopja tac-cekk giet annessa mar-rikors u mmarkata Dok.
NA1L);

llli konsegwentement mal-pagament id-ditta msemmija
irrilaxxjat fattura/ricevuta li giet annessa mar-rikors u
mmarkata bhala Dok. NA2;

llli r-rikorrenti Nadia Azzopardi wkoll dahlet fkuntratt ta’
hire purchase ma’ Zarb Stores Limited li permezz tieghu,
gjaladarba jithallas il-prezz kollu, hija ssir is-sid taz-zewg
muturi outboard tal-marka Suzuki, li wkoll gew milquta bl-
effetti tal-mandat de quo (kuntratti annessi mar-rikors u
mmarkati bhala Dok. NA3 u NA4);

lIli ghal kull buon fini, u a skans ta’ kull dubju li jista’ jkollu
|-allegat kreditur dwar il-genwinita’ ta’ din is-sottomissjoni,
ir-rikorrenti Nadia Azzopardi tirrileva s-segwenti:

[lli r-rikorrenti ghandha tassew in-namur tal-bahar u I-
power boat magbuda bl-effetti ta’ dan il-mandat mhix I-
ewwel bicca tal-bahar Ii hija kellha. Ir-rikorrenti tirrileva li:

a) lIli hija arrwolata fkors ta’ Basic seamanship
and safe boathandling mill-Malta College of Arts, Science
and Technology (MCAST) kif jirrizulta mir-ricevuta
annessa mar-rikors u mmarkata Dok. NAS5;

b) lIli gabel il-power boat mertu ta’ dan ir-rikors, ir-
rikorrenti Nadia Azzopardi diga™ kienet is-sid registrat ta’
zewg (2) bicciet ohra tal-bahar, li jgibu n-numri ufficjali
9608 (bl-isem “Shootout”) u 7872 (bl-isem “Cassandra”),
hekk Kif jirrizulta miz-zewg Bills of Sale annessi mar-rikors
u mmarkati rispettivament Dok. NA6 u Dok. NA7;

C) lli r-rikorrenti Nadia Azzopardi ghandha
prezentement ukoll is-seacraft bir-Registrazzjoni ufficjali S
16677, kif jirrizulta mic-certifikat ta’ assigurazzjoni u wkoll
l-avviz ta’ tigdid mahrug mill-Awtorita™ Marittima, u cekk
tal-hlas relattiv, annessi mar-rikors u rispettivament
immarkati Dok. NA 8 sa NA 10;

Il r-rikorrenti Nadia Azzopardi, li hija gharusa ta’ l-intimat
Jason Azzopardi (recte Zammit) ma ghandha ebda
relazzjoni guridika mar-rikorrenti u certament |i mhix
debitrici taghhom;

llli fil-fatt l-atturi ma ghandhom ebda pretensjoni fil-
konfront ta’ Nadia Azzopardi u ma hemm ebda procedura
gudizzjarja istitwita minnhom kontriha li tiggustifika li |-
mandat de quo jibga’ fis-sehh;

i l-ezekuzzjoni tal-mandat holgot inkonvenjent u
pregudizzju ghar-rikorrenti Nadia Azzopardi, u ged
jikkawzalha danni;

[l dan kollu premess gie spjegat lill-atturi llum intimati,
u/jew, lil rapprezentanti taghhom izda dawn ghazlu li
jinjoraw il-premess bl-iskop car li jpoggu lir-rikorrenti
Jason Azzopardi (recte Zammit) taht pressjoni indebita in
vista li I-gharusa tieghu gieghedha tkun persegwitata b’atti
gudizzjarji;

llli ghalhekk jidher car li fic-cirkostanzi mhux ragonevoli li
jinzamm fis-sehh il-mandat ta’ gbid fil-konfront oggetti
proprjeta’ tar-rikorrenti Nadia Azzopardi;

Ghaldagstant in vista tas-suespost, ir-rikorrenti talbu lill-
Qorti:

1. Tirrevoka u thassar il-mandat ta’ gbid numru
723/08 ai termini ta’ I-Artikoli 836(1)(b), (d), u (f) tal-Kap.
12 tal-Ligijiet ta’ Malta;

2. Tikkundanna lill-intimati jhallsu lir-rikorrenti dik is-
somma li ma tkunx angas minn elf mija u erbgha u sittin
Ewro u disgha u sittin centezmu (€1,164.69) u mhux izjed
minn sitt elef disa’ mija u tmienja u tmenin Ewro u tnax-il
centezmu (€6,988.12) a tenur ta’ |-artikolu 836(b) u (d) tal-
Kap. 12 tal-Ligijiet ta’ Malta;

3. Fin-nugqgas li tilga’ I-ewwel talba, tikkundanna lill-
intimati jiddepozitaw fi zmien qasir u perentorju stabbilit
minn din il-Qorti, garanzija xierga biex taghmel tajjeb
ghall-hlas tal-penali li tista’ tigi imposta u ta’ danni u
imghax, u fin-nugqgas li jaghmlu dan thassar |-effetti tal-
mandat ta’ gbid numru 723/08FS.

Bl-ispejjez.
Rat id-dokumenti prezentati mir-rikorrenti.

B. RISPOSTA:
Rat ir-risposta ta’ Ronnie Spiteri u Stephen Azzopardi i
biha eccepew:

1) llli preliminarjament [-irritwalita” u n-nullita’ tal-
procedura adottata mir-rikorrenti Nadia Azzopardi,
peress illi r-rimedju kontemplat fl-artikolu art. 836 (1) tal-
Kap 12 tal-Ligijiet ta’ Malta hu_disponibbli biss lill-
intimat _|i_jkun inhareg att kawtelatorju kontrih. L-
artikolu 836 (1) jagra testwalment hekk:

“Minghajr ebda pregudizzju ghal kull jedd iehor taht dan il-
Kodici jew kull ligi ohra, |-intimat li jkun inhareg att

kawtelatorju kontrih jista’ jaghmel rikors lill-qorti li tkun
harget l-att kawtelatorju, jew inkella, jekk tkun saret
kawza, jista’ jaghmel rikors lill-gorti li tkun geghda tittratta
dik il-kawza li fih jitlob li I-att kawtelatorju jigi revokat, sew
ghal kollox jew fparti minnu ...”

llli I-mandat li ged jigi hawn attakkat ma harigx kontra
Nadia Azzopardi, u ghalhekk ir-rikorrenti Nadia Azzopardi
ma tistax tingeda bir-rimedju kontemplat fl-artikolu 836 (1)
tal-Kap 12, izda kellha tipprocedi ad hoc [rikors
guramentat], u mhux b’semplici rikors fl-atti tal-mandat/fl-
atti tal-kawza. Dan il-punt diga gie determinat fil-kawza
deciza fid-19 ta’ Dicembru 2006 mill-Qorti tal-Magistrati,
konfermata mill-Qorti ta’ I-Appell, Sede Inferjuri fit-30 ta’
Mejju, 2007 (per Onor. Imhallef Philip Sciberras), fl-ismijiet
Rita Vella fisem u ghan-nom ta’ Helen Williams vs (1)
Connie Borg Berquist u (2) b’digriet tat-30 ta’ Mejju 2005
Av. Dr. Leslie Cuschieri gie nominat kuratur sabiex
jirrapprezenta lill-assenti Colin Corhart, fejn ingahd illi:

“F’din l-istanza mhuwiex I|-intimat hekk kwalifikat li
ged jagixxi izda terz li allega li kellu proprjeta’ tieghu
ingustament affettwata bil-hrug tal-Mandat. F’dawn
ic-cirkostanzi t-terz_ma_jistax jaqixxi_ b’rikors izda
b’kawza ‘ad hoc’ ....... ”

2) i preliminarjament ukoll it-talba tar-rikorrent Jason
Zammit li jigi revokat il-mandat ta’ gbid hi inkompatibbli u
kontradittorja ma’ dak li qed jallega fir-rikors. |l r-
rikorrent Jason Zammit jallega li hu mhuwiex is-sid ta’ I-
oggetti magbuda, u ghalhekk skond ma ged jallega hu ma
ghandu |-ebda interess |i_jipproponi I-procedura
odjerna, billi ma tistax taghmel allegazzjoni li hwejjeg
magbuda mhux tieghek u fl-istess nifs titlob ir-revoka tal-
mandat — selecta una via datur recursus ad alteram. |lli
tali talba semmai tispetta lis-sid, u mhux lil xi hadd li ged
jallega li mhux sid I-affarijiet magbuda — sakemm ma jigi
argumentat ukoll illi t-talba li gahmel Jason Zammit ghar-
revoka tal-mandat tikkostitwixxi ammissjoni ta’ kemm
effettivament hu ghandu interess kbir fl-oggetti magbuda!

3) lli subordinament u assolutament minghajr I-
ebda pregudizzju ghall-premess, it-talba ghar-revoka tal-
mandat ta’ gbid ghandha tigi michuda, peress illi I-
powerboat Chaudron ta’ 33 pied u I-karru taghha u zewg
muturi outboard ta’ 300 HP ’I| wiehed huma effettivament
proprieta” ta’ I-intimat Jason Zammit, u r-rikorrenti Nadia
Azzopardi ged isservi biss biex ir-rikorrent Jason Zammit
jingeda b’isimha sabiex hu jixtri/jirregistra l-oggetti
appartenenti lilu fug isimha, u b’hekk b’mod garrieqi
jittenta jeludi d-drittijiet ta’ I-intimati.

[lli ma hemmx l-icken dubju illi fdan l-istadju, fejn ged
nitkellmu fuq bazi ta’ prima facie, illi hemm ragunijiet
bizzejjed prima facie ghala l-imsemmi mandat ghandu
jibga’ fis-sehh, u ghalhekk sabiex it-talbiet tar-rikorrenti
jigu michuda.

[lli mid-dokumenti esebiti mir-rikorrenti u mill-kontenut ta’ I-
istess rikors promotur, temergi car il-kolluzjoni li hemm
bejn iz-zewg rikorrenti biex jigu eluzi d-drittijiet ta’ I-
intimati, li pero’ certament mhumiex ser igarrqu b’din il-
Qorti.

Ser jigu elenkati ghalhekk ir-ragunijiet li juru kemm fir-
realta’ dak li ged tallega Nadia Azzopardi u cioe i I-
oggetti (dghajsa, karru u zewg magni) magbuda bil-
mandat fuq riferit huma taghha hi allegazzjoni mill-aktar
inveritiera, billi dawn jappartjenu lil Jason Zammit, li hu
ben maghruf li hu dilettant kbir ta’ I-opri tal-bahar veloci u
ta’ l-istess oggetti magbuda, kif inhu wkoll ben maghruf li
Nadia Azzopardi m'ghandha |-ebda konnessjoni ma’ dan
id-delizzju, u kif inhu ben maghruf ukoll li |-powerboat in
kwistjoni tappartjeni lil Jason Zammit.

a. Nadia Azzopardi tallega i fl-20 ta’ Novembru
2007 hi hallset depozitu lil Chaudron Company Limited
fuq id-dghajsa de quo, u tirrileva li I-magni tad-dghajsa
nxtraw minnha wkoll. Id-dokumenti minnha esebiti hekk
jindikaw, izda jekk, kif fil-fatt hu, id-dokumenti habet
colorem substantiam nullam, dawn id-dokumenti
m’ghandhom jinghataw |-ebda piz meta jemergu fatti li juri

li r-realta’ hi diametrikament apposta ghal dak li jkunu ged
juru d-dokumenti:

b. ll-powerboat u I|-magni ghandhom prezz
komplessiv ta’ cirka disghin elf Ewro (€90,000). Barra din
il-powerboat, Nadia Azzopardi tallega li diga kellha zewg
dghajjes proprjeta’ taghha — wahda minnhom ghadha
“taghha” — li xtrathom bil-prezz komplessiv ta’ dsatax-il elf
lira Maltin (Lm19,000 [Lm13,000 + Lm6,000]). Ghalhekk
Nadia Azzopardi, li ghad ghandha 27 sena u ma jidher li
ghandha l|-ebda sors hekk sostanzjali ta’ gliegh, sal-lum
diga nefqget b'valur ta’ €134,000 f’dghajjes. Mill-banda I-
ohra Il-intimat Jason Zammit jahdem fil-kostruzzjoni.

C. Kif tista’ titwemmen Nadia Azzopardi li hi
“‘ghandha tassew in-namur tal-bahar” meta langas biss
licenzja nawtika biex issuq bicca dghajsa, wisq u wisq
angas top level powerboat li tiswa circa €90,0007 Il-prova
li hi m’ghandhiex licenzja nawtika tikkoncediha hi stess
(minghajr ma ndunat effettivament xkienet il-
konsegwenza ta’ dak li kienet ged tindika) meta fir-rikors
taghha tghid illi “hija arrwolata fkors ta’ Basic seamanship
and safe boathandling mill-Malta College of Arts, Science
and Technology (MCAST)...”. Jigi ipprecizat li dan il-kors
hu kors mandatorju rikjest mill-ligi, li wara li persuna
tghaddi mill-ezami tieghu, il-Malta Maritime Authority tkun
tista’ tohrog il-licenzja nawtika u persuna tkun tista’ ssuq
dghajsa. Minghajr ma jsir dan il-kors ma tista’ tinsaq I-
ebda dghajsa li jkollha magna ta’ aktar minn 100 horse
power. Nadia Azzopardi applikat ghall-ewwel darba biex
iggib il-licenzja fil-25 ta’ Frar 2008, u ghad ghandha I-
applikazzjoni _taghha pendenti, jigifieri _sal-lum ghad
m’ghandhiex licenzja tas-sewgan. Jigifieri kif tista’
Nadia Azzopardi titwemmen meta tghid i ghandha tliet
dghajjes, wahda li allegatament xtrat f April 2006 bil-prezz
ta’ Lm6,000. ohra fLulju 2006 bil-prezz ta’ Lm13,000 u I-
powerboat mertu tal-proceduri odjerni li tiswa circa
€90,000, meta lanqas biss ghandha licenzja biex issuq
dawn id-dghajjes?

d. llli r-rikorrenti Nadia Azzopardi applikat ghal-
licenzja nawtika fl-ahhar ta’ Frar 2008 ghal raguni wahda,

u mhux ghax ghandha n-namra tal-bahar. FI-10 ta’
Jannar 2008 ir-rikorrent Jason Zammit kellu I-licenzja
nawtika tieghu sospiza ghal zmien sena mill-Qorti tal-
Magistrati (Malta) bhala Qorti ta’ Gudikatura Kriminali
[Dok JZ anness mar-risposta], barra li naghata piena
ohra, wara li nstab hati li ottjena I-licenzja nawtika bil-gerq
u li kien ta flus lil persuna biex din ixxahham ufficjal
pubbliku biex johroglu I-licenzja tas-sewqgan, u ghalhekk
illecitu.  Ghalhekk ovvjament Jason Zammit gie fis-
sitwazzjoni li ma setax johrog bid-dghajsa tieghu ghax ma
kellux licenzja, u ghalhekk talab lill-habiba tieghu sabiex
tapplika ghal-licenzja tal-bahar hi biex meta johorgu bid-
dghajsa tieghu dejjem ikun hemm xi hadd abbord Ii jkun
licenzjat biex isuq f'kaz illi jigu mwaqqgfin mill-Pulizija.

e. Nadia Azzopardi tallega Ii hi sid il-powerboat u I-
magni mertu tal-mandat odjern. Meta saret I-esekuzzjoni
tal-mandat fil-fabbrika fejn kien hemm id-dghajsa u I-
magni in kwistjoni, Jason Zammit kien wasal fuq il-post ftit
minuti wara |-marixxall beda jesegwixxi |-mandat, u
ghamel opposizzjoni vocifera ghall-esekuzzjoni tal-
mandat. Nadia Azzopardi tul il-hin kollu li I-marixxall dam
fuq il-post ma dehret imkien. Issa jekk hu minnu li Jason
Zammit m’ghandu |-ebda interess fil-powerboat, ghala
hass il-htiega li jaghmel opposizzjoni tant vocifera ghall-
esekuzzjoni tal-mandat, kif jista’ jikkonferma [-marixxall?
Ghala Nadia Azzopardi, li skond hi kienet ged tingabad il-
powerboat taghha, langas biss hadet I-interess li tersaq
lejn il-fabbrika waqt I[-esekuzzjoni tal-mandat fug oggetti
tant kostuzi u tindika lill-marixxall li l-oggetti magbuda
kienu taghha?

f. lli fl-ahharnett ged jigu esebiti r-ricerki dwar
trasferimenti u passivita® ta’ Jason Zammit [Dok RC], fejn
minn loan bankarju li hu ha mal-istess rikorrenti I-ohra
Nadia Azzopardi, jirrizulta wkoll il-“‘modus operandi”
taghhom. Il-proprjeta’ immobbli hi istitwita fug isem Nadia
Azzopardi biss, filwaqt li d-dejn tal-Bank jghajjat lit-tnejn li
huma, ovvjament biex hadd ma jkun jista’ jagbad xi assi
appartenenti lil Jason Zammit. U hawn wiehed jistagsi,
min hu dak I-iblah li se jidhol ghal self sostanzjali minghajr

ma jkollu I-ebda sehem fl-izvilupp ta’ I-immobbli li dwaru

jkun ittiehed is-self, jigifieri jidhol ghall-ghadma imma
mhux ghall-laham wkoll?

4) llli fl-ahharnett jigi rilevat illi bit-traskuragni u n-
nuggasijiet tiegu [u bin-nuqqasijiet ta’ terzi wkoll li wasslu
ghall-incident Ii fih sfaw korruti I-intimati u i dwaru infethet
il-kawza] ir-rikorrent Jason Zammit gered il-hajja ta’ zewg
irgiel fl-ahjar taghhom, u ikkagunalhom dizabilita” serja fuq
il-persuna taghhom, b’'mod u manjiera li llum huma
immazzrati fdak kollu li jaghmlu fil-hajja taghhom ta’
kuljum u ma jistghux jghixu hajja normali. B’'mod
partikolari Stephen Azzopardi li ghandu dizabilita” ta’ 35%,
langas biss jista’ jaghmel xi tip ta’ xoghol, u ged ikollu
“ighajjex” familja b’beneficcji_socjali_mizeri li_jhallsu d-
Direttur tas-Sigurta’ Socjali [Dok BS anness mar-rispostal;
filwagt li Ronnie Spiteri hu wkoll dizabilitat serjament u,
ghalkemm jahdem, ghandu paga baxxa, skond ma
jirrizulta mill-FS3 tieghu {Dok FS3} ghas-sena 2006 li fiha
hu korra fejn il-gliegh tieghu ghal dik is-sena kien ta’
Lm3,794, flimkien mal-beneficcju socjali dwar il-korriment
li hu sofra [Dok SS].

5) Minn fuq ir-rikorrenti ged jaghmlu talba biex
jekk ma jigix revokat il-mandat ta’ gbid, I-intimati jigu
ordnati sabiex jaghtu garanzija sabiex taghmel tajjeb
ghall-hlas tal-penali li tista’ tigi imposta u ta’ danni u
imghax. llli din it-talba, fic-cirkostanzi, hi wahda
malizzjuza, billi r-rikorrenti jafu li l-intimati m’ghandhomx
fondi u jekk jigu ordnati mill-Qorti biex jaghtu din il-
garanzija, ser jigu mpoggija fimpossibilita® li jaghtu tali
garanzija, u ghalhekk flok ir-rikorrenti jkunu ghaddew mill-
bieb, jghaddu mit-tiega ghax xorta jkollu jaga’ I-mandat.

6) i din il-Qorti certament li mhux ser tippermetti
lil minn jabbuza mill-process gudizzjarju b’dan il-mod —
hadd m’ghandu dritt li jghakkes lil haddiehor bis-sahha tal-
ligi, wisg u wisq anqas fil-kaz ta’ zewg persuni (I-intimati) i
jehtiegu |-protezzjoni tal-Qorti wara t-trawmi kbar i
ghaddew minnhom u ghadhom ged jghaddu minnhom, u
mhux min jghakkishom.

7) llli fid-dawl ta’ dawn il-fatti din il-Qorti ghandha
tichad it-talbiet kollha tar-rikorrenti Nadia Azzopardi u
Jason Zammit bl-ispejjez kontra taghhom.

Rat |-atti kollha tal-kawza.

Semghet lix-xhieda bil-gurament.

Semghet I|-abili difensuri.

Ikkunsidrat

C. PROVI:

Gie prezentat affidavit ta’ Nadia Azzopardi li fih ghamlet

referenza ghar-rikors li hi ipprezentat fl-20 ta’ Mejju 2008
u ikkonfermat il-kontenut tar-rikors.

D. KUNSIDERAZZJONIJIET:

Fl-ewwel lok Ronnie Spiteri u Stephen Azzopardi li kien
inhareg il-mandat 723/08 fit-13 ta’ Mejju 2008 fuq talba
taghhom, isostnu I-irritwalita™ u n-nullita” tal-procedura

stante li l-artikolu 836(1) tal-Kap 12 isemmi li I-intimat li
jkun inhareg att kawtelatorju kontrih jista’ jintavola I-
opportun proceduri. Isostnu ghalhekk i I-mandat

imsemmi inhareg kontra Jason Zammit u huwa I-istess
Jason Zammit ghalhekk li seta’ jintavola I-proceduri
odjerni, u mhux Nadia Azzopardi. Sostnew i t-terz i
jallega li kellu I-proprjeta’ tieghu magbuda bil-mandat ma
jistax jagixxi b’rikors izda b’kawza ad hoc u kkwotaw in
sostenn ta’ dan il-kawza deciza mill-Qorti ta’ I-Appell
Inferjuri (Imhallef. Philip Sciberras) tat-30 ta’ Mejju 2007 fl-
ismijiet Rita Vella nomine vs Connie Borg Berquist et.

Meta ssir kawza ad hoc u mhux ir-rikors kontemplat fl-
artikolu 836 il-kawza ghandha:

a) issir mit-terz li jallega li I-oggetti elevati huma tieghu;

b) il-kawza ghandha tigi intavolata kontra |-kreditur u d-
debitur;

c) il-kawza ghandha ssir ghar-revoka ta’ I-ezekuzzjoni tal-
mandat in kwantu gew elevati |-oggetti tat-terzi.

Ara Formosa vs Grech, Kummerc 18/05/79; Spiteri vs
Perry, Prim’Awla 14/11/94; Tolio vs Komarzynic,

Prim’Awla 28/05/99 u Alf Mizzi & Sons (Marketing) Ltd
vs Joseph Pace, Prim’Awla 23/06/05.

Jinghad pero” li r-rikors intavolat fl-20 ta’ Mejju 2008,
liema rikors qed jigi degretat fdawn il-proceduri, gie
intavolat minn “Nadia Azzopardi u Jazon Zammit ghal kull
interess i jista’ jkollu”. llli ghalhekk jidher car li Jason
Zammit intavola |-proceduri wkoll u ghalhekk ma jistax
ikun hemm in-nullita® fuq il-bazi msemmi minn Ronnie
Spiteri u Stephen Azzopardi.

Sekondarjament isostnu li jekk huwa veru li I-oggetti in
kwistjoni mhux proprjeta’ ta’ I-imsemmi Jason Zammit
allura dan ma kellu ebda interess guridiku li jistitwixxi |-
proceduri odjerni. [lI-Qorti ma tagbilx ma’ dan minhabba I-
fatt li xorta wahda ghandu interess Jason Zammit, ghax kif
geghdin I-affarijiet jigi li hu huwa Il-kawza ta’ dak li sar
minhabba |i peress li Azzopardi u Spiteri riedu jagbdu
proprieta ta’ Zammit huma spiccaw gabdu I-boat in
kwistjoni u li ghalhekk Nadia Azzopardi tista’ tikkontendi li
I-proprjeta’ taghha (jekk hi taghha) giet magbuda propju
minhabba l-agir ta’ Zammit, u ghalhekk car li Zammit
ghandu interess fl-ezitu tal-proceduri, xorta wahda anke
jekk il-bazi tat-talba ged issir fuq il-fatt li |-proprjeta’ tal-
boat in kwistjoni mhix ta” Zammit.

Spiteri u Azzopardi jikkontendu li fil-fatt ghalkermm hemm
diversi dokumenti intestati favur Nadia Azzopardi dawn
mhux sinciera. Jikkontendu li d-dokumenti habet colorem
substantiam nullam. Izda jirrizulta li:

o Nadia Azzopardi kienet hallset lil Chaudron
Co. Ltd. depozitu fuq id-dghajsa de quo fl-ammont ta’
Lm2,500, flimkien ma’ depozitu fuq iz-zebgha fl-ammont
ta’ Lm1,000, ghalhekk total ta’ Lm3,500 permezz ta’ cekk
tal-HSBC numru 232;

o lI-fattura rilaxxjata tghajjat lilha;

o lIli Nadia Azzopardi dahlet fkuntratt ta’ hire
purchase ma’ Zarb Stores Limited li permezz tieghu,
gjaladarba jithallas il-prezz kollu, hija ssir is-sid taz-zewg
muturi outboard tal-marka Suzuki;

. lIli Nadia Azzopardi arrwolat fkors ta’ Basic
seamanship and safe boathandling mill-Malta College of
Arts, Science and Technology (MCAST) fil-25 ta’ Frar
2008 (wagqt li I-mandat gie intavolat fit-13 ta’ Mejju 2008);

llli ghalhekk id-dokumenti juru li I-proprjeta’ ta’ I-oggetti
magbuda mhux ta’ Jason Zammit izda ta’ Nadia
Azzopardi li kontra taghha Ronnie Spitreri u Stephen
Azzopardi m’ghandhom ebda pretensjoni.

E. KONKLUZJONIJIET:

Ghal dawn il-motivi I-Qorti thoss li ghandha tilga’ t-talba ta’
Jason Zammit u tirrevoka u thassar il-mandat ta’ qgbid
723/08 ai termini ta’ |-artikolu 836 (1)(f).

[I-Qorti ma jidhrihliex li fdan il-kaz ghandhom japplikaw il-
proceduri ghall-penali ghax fil-fatt jidher prima facie |i t-
talba ghall-hrug tal-mandat kienet wahda gustifikata u |-
ezekuzzjoni li kienet hazina u ma jirrizulta b’ebda mod li t-
talba ta’ Spiteri u Azzopardi kienet xi wahda b’malizzja,
frivola jew vessatorja.

Peress li I-ewwel talba giet milgugha, mhux il-kaz li tigi
kunsidrata t-tielet talba.

Minhabba n-natura tal-kaz spejjez bla taxxa.

< Sentenza Finali >

